
Үй шаруашылықтарына іріктеме                                                                        зерттеу жүргізу бойынша интервьюерлерге                                                         арналған әдістемелік құрал

1. Кіріспе
Үй шаруашылықтарын іріктеме зерттеу кең көлемді статистикалық ақпарат, соның ішінде халықтың экономикалық белсенділік дәрежесі, ақшалай табыстарының деңгейі мен құрылымы, үй шаруашылықтарының тұтынуы, тұрмыс деңгейін бағалау туралы және тағы басқа да ақпараттар алу көздерінің бірі болып табылады. Іріктеме зерттеу көрсеткіштерді есептеу әдіснамасы мен анықтамалар, ұғымдар бойынша халықаралық деңгейде салыстырылатын ақпарат алу мәселесінде маңызды рөл атқарады.   
 Зерттеу қорытындысы бойынша алынған ақпарат, халықтың тұрмыс деңгейіндегі өңірлік ерекшеліктерді есепке алумен даму жағдайы мен үрдісін, жұмыс күшінің өзгеру серпінінде, атқарушы органдармен жұмыспен қамту және өңірлерді әлеуметтік дамытудың түрлі бағдарламаларын дайындауда, өткізілетін іс-шаралардың тиімділігін бағалауда және ағымдағы болжамдарды әзірлеуде қолданылады.      

Қазақстан Республикасында үй шаруашылықтарын іріктеме зерттеу  2001 жылдан бастап тоқсан сайынғы негізде елдің барлық өңірлерін қамти отырып, жүргізіліп келеді. Іріктеме зерттеу жүргізуге басшылықты ҚР Статистика агенттігі аумақтық статистика органдары арқылы жүзеге асырады. 

Зерттеу халықтан пікір терім және мәліметтерді іріктеп зерттеу құралына (сұрақнамаларға) жазу арқылы жүзеге асырылады. Халықтан пікір теру арнайы дайындалған интервьюер лермен (есепшілермен) олардың үй шаруашылықтарына баруы арқылы сұхбат жүргізу әдісімен жүзеге асырылады.

Зерттеуге бірнеше интервьюер лер қатысады, сондықтан әртүрлі интервьюер ден алынған деректерді жиынтықтауға және салыстыруға мүмкін болуы үшін жеке пікір теру рәсімі (сұхбат жүргізу ережесі мен техникасы, сұрақнамаларды толтыру ережелері) барлық интервьюерлер үшін стандартты (бірдей) болғаны өте маңызды.

Интервьюер лерге арналған бұл әдістеме осы мақсатпен әзірленген.
2. Жалпы ережелер

2.1. Негізгі ұғымдар 
Бірыңғай әдіснамалық терминологияны қолдану және жүргізілетін зерттеулердің сапасын қамтамасыз ету мақсатында интервьюерлер мынадай ұғымдарға қатысты білімдерді меңгеруі қажет:

Алименттер – кәмелетке толмаған балаларды асырауға; ата-анасын күтуге; неке бұзылған кезде жұбайына көмек ретінде берілетін сома.

Жұмыссыздар - халықтың экономикалық белсенділігін өлшеу үшін белгіленген жастағы, қаралатын кезеңде үш негізгі критерийге бір уақытта жауап беретін:
-жұмыссыз болған (табысты кәсібі жоқ адамдар); 
-оны белсенді іздеумен айналысқан;  

-белгілі бір уақыт кезеңі ішінде жұмыс істеуге дайын болған адамдар.   
Оқушылар, студенттер, зейнеткерлер мен мүгедектер жұмыс іздеген және жұмысқа кірісуге дайын болған жағдайда жұмыссыздар ретінде есептеледі.

Халықтың ақшалай шығыстары халықтың тұтыну шығыстарынан, салықтардан, алымдардан, төлемдерден және тұтынумен байланысты емес өзге де тармақтардан тұрады.

Үй өндірісі – есепті кезеңде үй шаруашылықтарының өндірістік қызметінің нәтижесі болып табылатын, меншікті тұтынуға, сондай-ақ сатуға арналған тауарлар, өнімдер мен қызметтердің құны.

Үй шаруашылығы – бірге тұратын, өз табыстары мен мүлкін (толықтай немесе ішінара) біріктіретін және тауарлар мен көрсетілетін қызметтердің жекелеген түрлерін, ең бастысы тұрғын үй мен тамақ өнімдерін  бірлесе тұтынатын жеке адамдар тобы. Үй шаруашылықтары бір адамнан тұруы мүмкін. Отбасына қарағанда үй шаруашылықтарының мүшелері  туысқандық қатынастарда тұрмауы мүмкін.  

Қосымша жұмыс – тұрақты, уақытша, маусымдық негізде орындалатын қосымша жұмыс, келісімшарт бойынша басқа да жұмыс немесе кездейсоқ, біржолғы жұмыстар, жекелеген негіздегі жұмыстар, заңды тұлға құрмаған кәсіпкерлік қызмет, жеке азаматтарда жалдану бойынша жұмыс.  

Еңбек қызметінен түскен табыс – бұл жалдамалы және өз бетінше жұмыспен қамтылудан түскен табыстар. Үй шаруашылықтарын және еңбек нарығын зерттеу әдіснамасына сәйкес, ауылшаруашылық өнімін сатудан түскен табыс еңбек қызметінен түскен табысқа кіреді (өз бетінше жұмыспен қамтылудан түскен табыстың құрастырушы бөлігі ретінде).

Жалдамалы жұмыспен қамтылудан түскен табыс – жалақы; жалақыға үстемеақы; ақшалай және заттай түрдегі көтермелеу төлемдерінің барлық түрлері; қаламақы; сыйлықақылар; пайдадан, ауруды куәландыру қағазы бойынша түскен төлемақылар; жұмыстан шығардағы жәрдемақы; жұмыс берушілерден алынатын медициналық шығыстар үшін өтемақы.

Өз бетінше жұмыспен қамтылудан түскен табыс – ақшалай немесе заттай түрдегі кәсіпкерлік қызметтен түскен пайда, қосалқы шаруашылықта өсірілген ауыл шаруашылығы (өсімдік шаруашылығы және мал шаруашылығы) өнімдерін сатудан түскен табыс.

Меншіктен түскен тыбыс – акциялар және басқа да бағалы қағаздар бойынша дивидендтер мен ұтыстар; борыш түрінде ұсынылған соманы пайдаланғаны үшін салымдар бойынша пайыздар; салымдар бойынша ұтыстар; тұрғын үйді, көлік құралдарын, техникаларды, жер телімдерін жалға беруден түскен ақшалай табыстар, сондай-ақ ақшалай тұлғалаудағы заттай түсімдер түріндегі рантье табысы.

Жұмыспен қамтылған (жұмыс істейтін) халық – тиісті жастағы өз жағдайы бойынша бір аптаға тең белгілі бір қысқа мерзім ішінде келесі санаттардың біреуіне жатқызылуы мүмкін барлық адамдар:

а) « жалдамалы (ақы төленетін) қызметкерлер»;

б) «өз бетінше жұмыспен қамтылған қызметкер».
Туысқандары мен таныстарынан алған материалдық көмек – туысқандар мен таныстардан өтеусіз алынған ақшалай сомалар, сондай-ақ ақшалай тұлғалаудағы заттай түсімдер.

Жалдамалы (ақы төленетін) қызметкерлер – еңбекақы, сыйлықақы, үстемеақы түрінде және т.с.с. немесе заттай нысанда ақы төлеу (сыйақы) қарастырылған жалдану шарты бойынша жұмыс істейтін адамдар. 

Ақы төленбейтін отбасы қызметкерлері – әдетте, туыс адамның басқаруындағы кәсіпорында (шаруашылықта) ақысыз жұмыс істейтін адамдар.

Негізгі қызмет (жұмыс) – зерттелетін апта ішінде ақшалай немесе заттай түрде сыйақы алу (жеке немесе отбасылық табыс табу) мақсатындағы белгілі бір жұмыс. Жұмысы бар, бірақ уақытша жұмыс істемейтін, бірақ ол жұмысымен байланысын жоғалтпаған және күтпеген жағдайлар кезеңі аяқталғаннан соң қайта оралу мүмкіндігіне кепілдігі немесе жұмысқа қайта оралатын күнін бар көрсеткен адамдар үшін – бұл жұмыс негізгі болып есептеледі. Егер тұрақты жұмысы жоқ респондент зерттелген аптада әр түрлі кездейсоқ жұмыстарды атқарса, негізгі жұмысы ретінде олардың біреуін көрсетуіне болады. Даулы жағдайларда ең көп жұмыс сағаттары кететін қызмет негізгі жұмыс болып табылуы тиіс.

Қолайлы жұмыс (кәсіп) – респонденттің жұмыс таңдау кезіндегі қандай да бар еңбекақының мөлшері, жұмыс жағдайы немесе тәртібі, әлеуметтік кепілдемелердің қамтамасыз етілуі және тағы басқа сияқты жеке талаптарының қанағаттандырылуы.

Халықтың тұтыну шығыстары – халықтың тұтыну тауарлары мен көрсетілетін қызметтерді сатып алуға бағытталған ақшалай шығыстарының бөлігі. Бұл тамақ өнімдерін сатып алу, үйден тыс жерлерде тамақтануға жұмсалған шығыстар, алкогольдік ішімдіктер, темекі бұйымдарын, азық-түлік емес тауарлар мен ақылы қызметтерді сатып алуды қамтиды.
Өзге де түсімдер – меншіктен түскен кіріс, туысқандар мен таныстардан түскен материалдық көмек, алименттер және өзге де кірістер. 

Өзге де шығыстар – туыстар мен таныстарға материалдық көмек, алименттер, салықтар, төлемдер және басқа да төлемақылар, кредит пен қарызды өтеу.
Жұмыс берушілер – өзінің жеке кәсіпорнын басқаратын немесе экономикалық қызметтің кез-келген бір түрінде тәуелсіз кәсіпкерлік қызметпен айналысатын және бір немесе бірнеше жалдамалы жұмысшысы бар адамдар.

Респондент – жеке немесе заңды тұлға, не олардың статистикалық байқау объектілері бойынша деректер беретін құрылымдық бөлімшелері (филиалдары, өкілдіктері) не бөлімшелері немесе олардың топтары.  

Өз бетінше жұмыспен қамтылу – бұл сыйақы мөлшері тікелей тауарлар мен қызметтерді өндіруден (өткізуден) (мұнда меншікті тұтыну табыс бөлігі ретінде қаралатын) түскен табысқа байланысты жұмыспен қамтылу.

Кәсіптегі жағдайы (жұмыспен қамтылу статусы) бойынша Халықаралық сыныптамаға сәйкес өз бетінше жұмыспен қамтылған қызметкерлердің келесі топтары анықталған: 

Өз бетінше жұмыспен қамтылған қызметкерлер – өз бетінше немесе бір немесе бірнеше серіктестермен жұмыс істей отырып өз бетінше жұмыспен қамтылу негізінде қызметпен айналысатын және тұрақты негізде жұмысшыларды жалдамайтын тұлғалар. 

Әлеуметтік трансферттер – зейнетақы, атаулы әлеуметтік және тұрғын үйлік көмек, жәрдемақы және шәкіртақылар.

Экономикалық белсенділік деңгейі – 15 және одан жоғары жастағы халықтың жалпы санындағы экономикалық белсенді халықтың пайызбен өлшенген үлесі.

Өндірістік кооператив мүшелері – кәсіпкерлік қызметпен айналысатын еңбек кооперативінің мүшесі болып табылатын адамдар.  
Экономикалық тұрғыдан белсенді халық (жұмыс күші) – тауарлар мен қызметтер өндіру үшін жұмыс күшінің ұсыныстарын қамтамасыз ететін халықтың экономикалық белсенділігін өлшеу үшін белгіленген жастағы халықтың бөлігі. Белсенді халық саны экономикалық қызметтің барлық түрлерінде жұмыспен қамтылған адамдардың және жұмыссыздардың санын қамтиды.

2.2. Интервьюердің рөлі
Іріктеме зерттеу кезінде интервьюер нақты өңірде халықтан (үй шаруашылығын) тікелей пікір терімді өткізу үшін уәкілетті органмен тартылған, үміткерлерді іріктеу кезінде сөзсіз артықшылық болып табылатын, қажетті білімі мен кәсіби тәжірибесі бар адам. 

Зерттеудің түпкілікті нәтижелерінің сапасы көбінесе интервьюерге, оның жеке белсенділігіне және тәртіптілігіне, пікір теру үшін іріктелген үй шаруашылықтарының қаншасы шындығында сұралынатындығына байланысты.

Интервью жүргізу кезінде қажетті ақпарат алудағы жетістік интервьюердің жауап берушіні зерттеудің қажеттілігіне сендіруіне, интервьюердің шынайылығына және адалдығына, зерттеу жүргізу кезінде сұрақнамаларды (құралдарды) дұрыс қолдануына, оған енгізілген сұрақтарды дұрыс түсінуіне, сұраққа жауаптарды жазу кезінде нұсқаулықты сақтауымен, деректерді толық және дұрыс жинауына байланысты. 

Үй шаруашылығын зерттеуші интервьюер:

1. арнайы нұсқаулықтан өтуге және зерттеді ұйымдастыру мен жүргізудің барлық сұрақтары бойынша білімдерін көрсетуге;

2. барлық құралдарды, оларды толтыру бойынша нұсқаулықтарды мұқиат оқып білуге және өз жұмысын қолданыстағы нұсқаулыққа толық сәйкестікпен жүргізуге;

3. зерттелетін үй шаруашылықтарына белгіленген мерзімдерде баруға;

4. үй шаруашылықтарында жедел, сапалы және жоспарланған мерзімдерде пікір терім жүргізуге;

5. респонденттер жауабының мазмұнын бөгде адамдарға жария етпеуге міндетті. Үй шаруашылықтарынан алынған ақпаратты тек статистика органдарына мәлімдеу. Интервьюер жауаптардың құпиялылығын сақтауға жеке жауапты болады. 
3. Даярлық кезеңі 

3.1. Интервьюер мен респондент арасындағы бірінші байланыс
Зерттеуге қатысуға келісімін берген респонденттердің саны, олардың беретін ақпараттарының сапасы Сіз қолданатын респонденттермен қарым-қатынас және өзара іс-қимыл әдістеріне, сонымен қатар пікір терімнің мақсатын Сіздің қаншалықты жақсы түсіндіруіңізге байланысты. 

Байланыс орнатудағы алғашқы кезеңдердің аса маңыздылығын есте сақтау қажет. Алдағы уақыттағы ынтымақтастықтың болу-болмауы және қаншалықты табысты алғашқы танысудағы Сіздің бет әлпетіңізге, мимикаңызға, ымыңызға, дауыс ырғағыңызға болуы байланысты. 

Үй шаруашылығымен алғашқы байланыс орнату ережесі туралы мынадай бірнеше ұсыныстар бар. 

Дайындалыңыз және Сізге есік ашқаннан кейін байланыс орнатуда алғашқы болып қадам жасаңыз – тікелей үйдің босағасын танысудан бастаңыз.

Жымиыңыз және адамға ашық және сеніммен сәлем беріңіз.

Ара-қашықтықты сақтаңыз және адамға ізет және сенім белгісі ретінде есіктен кейін шегініңіз. Ол адамға бетпе-бет немесе бір қырынан тұрыңыз.  

Таза және тым тез емес сөйлеңіз.

Өзіңіздің дұрыс мекен-жаймен келгеніңізді тексеріңіз.

Сіздің өкілеттіліктеріңіз көрсетілген интервьюердің куәлігін көрсетіңіз, оның куәлікті оқып алуына мүмкіндік беріңіз, зерттеу жүргізуші ұйымды  (ҚР Статистика агенттігін) таныстырыңыз. 

Зерттеу үшін таңдап алынған мекен-жайлар бойынша алдын-ала таратылған ақпараттық парақтар туралы айтып өтіңіз. Осы парақтың көшірмесін респондентке беруге дайын болыңыз. 

Үй шаруашылықтарын іріктеме зерттеу мемлекеттік статистика органдары қызметінің маңызды бағыттарының бірі екендігін және оның Қазақстан Республикасы Үкіметімен бекітілген жыл сайынғы статистикалық жұмыстардың жоспарына сәйкес жүргізілетіндігін интервьюердің айтуы қажет. 

Осы үй шаруашылығын таңдаудың абсолюттік кездейсоқтық екендігін және Қазақстан Республикасы ұлттық халық санағы негізінде жасалған әлеуметтік статистикаға арналған тіркелімнен математикалық әдіспен алынғанын интервьюердің түсіндіруі қажет. 

Интервьюер сұралушыны зерттеуге таңдап алынған үй шаруашылығын ауыстыруға болмайтындықтан, осы отбасынан ақпарат алу қажеттігіне сендіруі қажет. Интервьюерлерге іріктемеде көрсетілмеген мекен-жай бойынша халыққа сауалнама жүргізуіне рұқсат етілмейді. 

Алынған мағлұматтардың құпиялылығына және олардың тек статистикалық мақсатта біріктірілген (жиынтық) түрінде қолданылатынына  кепілдік беру. 

Алғашқы байланысты табысты өткізу үшін бірнеше ережелерді есте сақтаңыз:

1. Қысқаша сөйлеңіз және Сізден сұрамайынша егжей-тегжейіне тоқталмаңыз. Сонымен бірге, Сіз есте сақтауға қаншалықты тырыссаңыз, соншалықты ұмытып қалуыңыз мүмкін. 

2. Өзіңізді табиғи қалпыңызда ұстаңыз – респондентпен өзара сенімділік және сүйкімділік сезімін орнату үшін Сізде өте аз уақыт бар. Сіздің сөздеріңіз таспаға жазылған жарнамаға ұқсас болмауы қажет. Респонденттің үн қатуы үшін сөзіңізді сұрақпен немесе қалжыңмен бөліңіз. 

3. Ғажайып болыңыз – көп адам зерттеуге қатысуға интервьюер ұнағандықтан келісімін береді. 

4. Сыпайы болыңыз – тұрпайылықтан сақтаныңыз. Сұхбаттасушыға сый-сияпатыңызды көрсете отырып, өзіңізді абыроймен ізгі ниетті ұстаныңыз. 

5. Сіз пікір терім жүргізетін ауданға сәйкес киіну мәнерімен өзіңізге деген сенімді арттырыңыз. Бірақ үкіметтік орган атынан өкілдік ететініңізді ұмытпаңыз. 

6. Адамның Сіздің сөзіңізді қалай қабылдайтынына сезімтал болыңыз, және оны жағдайға қарап өзгертуге дайын болыңыз. Ықыласпен бақылаңыз және тыңдаңыз. Сіз әрқашанда сұхбаттасушыға байланысты оның ынтымақтастығына қол жеткізу үшін мінез-құлықтың ең жақсы тәсілін таңдауға тырысуыңыз қажет. 

Егер Сіз қолайсыз уақытта келіп қалғаныңызды байқасаңыз немесе сұхбаттасушыңыз сұраққа жауап бергісі келмей, осы себепке жүгінсе, Сізге кешірім сұрап және болашақта кездесу туралы келесі сөздермен келісу қажет: «Мен бұл ауданда тағы мына күнге дейін боламын немесе осы күн ішінде және мүмкін тағы бір рет сізге қарауға мүмкін көңіл аударармын». Әңгімелесушіден өзін сұраққа байланысты қайтара келуге рұқсат сұраудың қажеті жоқ.
Егер әңгімелесуші зерттеуге қызығушылық танытпаса немесе сұраққа жауап бергісі келмесе, сіз оны көндіруге тырысыңыз. Сонымен қатар осы мекен-жай бойынша Сіз отбасының ересек мүшелерін сауалнамаға тарту қажет екенін естен шығармаңыз, бірақ олар үшін ақпартты бір респондент беруі мүмкін.

Есіңізде болсын, көп жағдайда сауальнама жүргізуге оң қызығушылық танытады. Кейбір респонденттер ынтыға жауап бермейді, кейбіреулері сенімнен шығуды қажет етеді. Сауалнамадан бас тартатын респонденттер де кездеседі. Адамдардың мінез-құлқы олардың немен айналысатына байланысты болады және Сіз оларға келген мезетте олардың өздерін қалай сезінулеріне байланысты. Сондықтан бос кетуге дайын болыңыз және басқа күні келіңіз.
Сізде кейбір жағдайларда өзіңізге деген сенімсіздік жағдайы туындауы мүмкін немесе қажетті мекен-жайға жақындап есігін қаққан уақытыңызда тіпті қобалжуыңыз мүмкін, өйткені қабылдауға қатысты сенімсіздік және қабылдамай тастаудан қорқасыз. Уақыт өте келе Сізде өзіңізге сенімділік пайда болады.

Сіз сұраққа жауап беруге ынтасы жоқ респондетті көндіруге тырысуыңызға болады. Сонымен қатар, Сіз төменде келтірілген бірнеше пайдалы тактикалық тәсілді ұстағаныңыз жөн;
1) Сұхбаттасушыңызға қосымша және растайтын ақпаратттарды ұсыныңыз:

· сұқбаттың қанша уақыт алатыны жөнінде дұрыс ақпаратты ұсыныңыз;

· Сіз оған басқа ыңғайлы уақытта  келе алатыныңызды ескертіңіз;
· мекен-жайдың қалай таңдалғанын және оны ауыстыруға болмайтынын түсіндіріңіз;

· үндеу-хатты ұсыныңыз, зерттеудің мақсатын түсіндіріңіз, оның өзіне де, сондай-ақ басқа адамдар үшін қызықты және маңызды екенін түсіндіріңіз.

· Сіздің мінез-құлығыңыз тыныққан және жылы шырай танытатын болуы қажет; «қылымсырайтын шырай танытпаңыз» және жаргон сөздерді пайдаланбаңыз, олардың сұрағына олар түсіне алатын деңгейде жауап беріңіз;
· әңгімелесушіңіз қалай қабылдайтынына қарамастан жымиыңыз. Көптеген адамдардың «жоқ» деп айтқанды ұнатпайтынын есте сақтаңыз, әсіресе тартымды және күлімсіреген адамдар;
· зерттеуге қатысу кезінде өзіңізге сенімді болыңыз. Өзіңізге сенімділік сұхбаттасушыңызды дұрыс жауап беру деңгейіне ынталандырады.

1) Икемді болыңыз:

· байланыс орнатуға өз әдістеріңізді өзгертіңіз;
· жылыстауға және басқа уақытта келуге дайын болыңыз, әсіресе егер бас тарту жағдайы туындаса бас тартуға  дайын болыңыз. Қылымсырайтын шырай танытпай, ол бас тартпай жатып кетуге тырысыңыз;

· сауалнама сұрақтары мен жауаптарын ұзақ уақыт талқылаудан аулақ болыңыз, оның сауалнаманы жалғастыруына қызығушылық танытыңыз. 

2) Рухани сергектігіңізді жоғалтпаңыз.

Егер Сіз байланыс кезінде сәтсіздіктен алшақтауға тырыссаңыз бұл жағдай сізге кері ықпалын тигізеді:

· үзіліс жасаңыз, бір кесе шай ішіңіз немесе үйге барыңыз – таңертеңде басқа күн бар;

· кездестірген барлық тартымды және ақкөңіл адамдарды есіңізге түсіріңіз;
· өз нұсқаушыңызға телефон қоңырауын шалыңыз, сәтсіздіктер жөнінде айтыңыз және кеңес сұраңыз;

· егер Сіз өзіңізді шаршаған немесе дұрыс сезінбесеңіз сауалнама алуға бармаңыз.
· Зерттеуді жақсы жүргізу үшін  және  ол жөнінде барлық сұраққа жауап беруде Сіз өзіңізге сенімділік ұялату үшін өзіңізді алдын-ала мұқият дайындаңыз;

· егер Сізбен ынтымақтастық орнатудан бас тартса, мұршаңызды түсірмеңіз өйткені Сіз оларға барғанда, Сіздің ренішіңіз және сенімділігіңіздің жоқтығы басқа адамдарға білінеді.

Зерттеуден бас тартқан үй шаруашылықтарына қайта бару үй шаруашылықтары мүшелерінің зерттеуге қатысудың қаншалықты маңызды екенін санасына ұялатуы мүмкін  және оларды сауалнамаға қайта көндіру керек.
Қайта аралау Сіз бірінші аралау кезінде мекен-жай бойынша ешкімді таба алмаған жағдайда міндетті болып табылыды. Сіз осы мекен-жай бойынша үй шаруашылықтарымен байланыс орнатуға тырысу үшін кем дегенде екі рет әр түрлі уақытта және аптаның әртүрлі күнінде баруыңыз керек. 
3.2. Сауалнама жүргізудің негізгі сәттері
Облыстардың (қалалардың) Статистика департаменттерінде Сіздің жүргізуіңізге ауылдық-елді мекендердің атауы зерттелетін үй шаруашылығының толық мекен-жай көрсетілген зерттелетін үй шаруашылықтарының Тізімі беріледі.
Бұл зерттеуге Сіз аралаған уақытта тұрып жатқан үйдің жеке меншігі болып табылатына не табылмайтына қарамастан таңдап алынған мекен-жайда тұрып жатқан үй шаруашылықтары жатады. Егер таңдап алынған мекен-жай бойынша екі немесе одан да көп үй шаруашылықтары тұрып жатса, онда олардың әрбіріне жеке сұрақнама бланкін (құралдарды) толтыру қажет.
Бұдан басқа, Тізімде ( «Ескертпе» бағанында) алғашқы аралау кезінде респонденттер белгіленген орында болмаған жағдайда пікір терімді жүргізудің уақытын ауыстыру ұсынылады. Егер зерттелетін тұлғаларға қайта барғанда тағы да пікір терім жүргізуге мүмкіндік болмаса, онда Тізімге қатыспаған объекті ретінде белгілеп қою керек.
Үй шаруашылықтарының құрамы жөнінде ақпарат  жинау үшін Сіз мына сұрақтан бастаңыз «Әдетте бұл жерде кімдер тұрады?» (пәтерде, үйде, тұрғын үйдің бөлігі). Бұл сұрақ Сізге әдетте кім бұл жерде тұрақты тұрмайтынын білуге мүмкіндік береді Сіз зерттеуге жататын ретінде қарастырып, қаншалықты маңызды екенін анықтауыңызға болады.
Әдетте, тұрақты мекен-жай сауалнама жүргізуші өзінің уақытының көп бөлігін тұрақты (әдетте) өткізетін ауылдық-елді-мекен, үй, пәтер болып табылады. Бұл орын заңды тұрақты мекен-жайына сәйкес немесе сәкес келмеуі мүмкін, яғни адамның тіркелген орны.
Осы мекен-жай бойынша тұрақты (әдетте) тұрып жатқан тұлғаларды анықтау үшін Сізге келесі қажетті ережеледі қолдану керек:
1) осы мекен-жай бойынша ұзақ уақыт болмаған адамдарды, олар осы мекн-жайды негізгі тұратын мекен жайы ретінде санағанына қарамастан, есепке алу қажет емес.

· студенттер мен оқу мекенінде тұратын барлық оқитын орындарының оқушылыры;
· алты айдан басқа елді-мекенде немесе шет елдерде іс-сапармен жүрген және одан көп уақыт;
· Қарулы Күштердің мерзімді қызметінің әскери қызметшілері казармалар мен аймақтарда тұрып жатқан;

· ауруханада емделіп жатқандар (алты ай және одан көп уақыт);
· қылмыстық-атқару жүйесі мекемелерінде тұрып жатқан бас бостандығынан айырылу жазасымен, сотталғандар;

· зерттелетін аптаға дейін алты ай және одан көп уақытқа кеткендер;

1) Үй шаруашылығының құрамында үй шаруашылығы мүшелерімен туыстық байланысы жоқ, бірақ шаруашылықта және бір үй шаруашылығын басқаратын (шаруашылықтың қамқорлығындағы егде және басқа адамдар; үй жұмысына жалданған немесе ауруға күтім жасайтын адамдар) бірге тұратын адамдар.
Содан кейін, Сіз сол мекен-жай бойынша қандай адамдар тұрақты (әдетте) тұратынын анықталғаннан соң, егер тұрғын жайда күйеуі әйелімен және балаларынан басқа тағы біреулер тұрып жатса, Сізге оладың қайсысы бір және сол үй шаруашылығының мүшесі ретінде есептелу керек екенін шешіп алуыңыз керек.
Бұл жағдайда Сізге «Сіз айтқан адамдардың барлығы бірге тамақтанады, түпкілікті күніне бір рет немесе тұрғын жайды бірлесе пайдаланады ма?». Бұл сұрақтар Сізге бірыңғай үй шаруашылығын құрайтын адамдарды анықтауға мүмкіндік береді.
Бірыңғай үй шаруашылықтары бірлесе тұратын және тұрмысқа қажетті барлық керек-жарақтармен өзін қамтамасыз ететін, өз қаражаттарын толық немесе ішінара біріктіретін және жұмсайтын  жалпы шаруашылықты басқаратын адамдар. Бұл адамдар туыстық қатынаста немесе некеден туындайтын, олармен немесе басқалармен туысқан болмауы да болуларыда мүмкін. Үй шаруашылықтары бір адамнан тұруы мүмкін, яғни өзін тұрмысқа қажетті барлық керек-жарақпен қамтамасыз ететін және бір тұрғын жайда тұратын адамдар,  жеке тұрғын жайда несесе жалпы шаруашылықты жүргізуге осы тұрғын жайда тұратын басқа адамдарымен қаражатын біріктірмейтін адамдар.

Халықтың жұмыспен қамтылуын іріктеме зерттейтін Сауалнама сұрақтары бойынша таңдап алынған мекен-жайда тұрақты (әдетте) тұратын 15 жастағы және одан жоғары адамдардан сұралады.
Үй шаруашылықтарының бюджетін іріктеме зерттеудің респонденті ретінде үй шаруашылығының басшысы алынады. Үй шаруашылығының басшысы ретінде еңбекке қабілетті жастағы жұмыспен қамтылған үй шаруашылығы (18-58 жас (63 жас)), немесе жеке ісі бар үй шаруашылықтарының мүшесі.
Егер үй шаруашылығында еңбекке қабілетті жастағы, жұмысын (жұмыспен қамтылған), жеке ісі (зейнеткерлердің немесе құрамында зейнеткерлері, мүгедектері, студенттері және т.б. бар үй шаруашылықтары) адамдар болмаған жағдайда, үй шаруашылығының басшысы ретінде үй шаруашылығының ең көп табыс табатын мүшесі де болуы мүмкін.

Үй шаруашылықтарында жұмыссыз (жұмыспен қамтылмаған) адамдар үй шаруашылығы басшысы жеке үй шаруашықтары мүшелерімен анықталады.
Мұның өзінде респондентке зерттеудің жекелеген бөлімдерінің ерекшеліктеріне немесе модульдеріне байланысты басқа да талаптар белгіленуі мүмкін.

Үй шаруашылығы мүшелерінің жасын ескере отырып, сұралуы қажет және тұрғын жайдың (үй  шаруашылығы) шеңберінде оларға реттік нөмері белгіленетін және респонденттердің саны анықталады.

4. Сауалдамалық нысанды (сұрақнама) толтырудың әдістемелік негіздері
Үй шаруашылығын іріктеме зерттеу сұрақнамасы іріктемеге түскен, әр бір алынған жеке үй шаруашылығына (отбасына) толтырылады. Әртүрлі үй шаруашылығына жататын, тіпті олар бір жайда бірге тұрып жатса да респонденттер туралы ақпараттар сұрақнаманың бір бланкісіне жазуға болмайды. 
Егер сұралатын үй шаруашылықтарында жұмыспен қамтылу сұрағы бойынша 5 адамнан асып кетсе, онда сол үй шаруашылығына екі немесе одан да көп Сауалнама толтырылады, титулдық парақта «Жалғасы» белгісі қойылады. Респонденттерге бұл сауалнамаларда нөмір реттік тәртіпте қойылады.
4.1. Интервью алудың стандартты әдісі
Үй шаруашылықтарын зерттеу кезінде интервью алудың стандартты әдістері қолданылады,  яғни  сауалтерім кезінде дайын сауалнама мәтінімен сұрақнаманың стандартталған бланкісі қалданылады және респонденттердің стандартталған әдіспен жауаптары жазылады. Бұл әдіс барлық респондентке бір және сол  сұрақ, бір және сол реттік тізбектілікпен сұрақтар қойылатына кепілдік береді, сондай-ақ әртүрлі респонденттерден жауап бір және сол сұраққа салыстырмалы әдіспен жазылады.
Сауалнамада сұрақтар белгіленген тәртіпте орналасқан. Сауалнаманы пікір терімнің нөмірі көрсетілген жүргізу кезінде «Сұраққа өту» бағанындағы, сол және басқа таңдалынған жауаптан кейінгі жазуға ерекше назар аудару тиіс.
4.2. Сұрақтың түрлері
Іріктеме зерттеудің (сұрақнамасында) әр бірі пікіотерімді жүргізудің әртүрлі техникасын және жауаптарды жазудың әртүрлі әдістерін талап ететін, сұрақтардың бірнеше түрлері келтірілген.
Сұрақнаманың барлық сұрақтарын екі ірі топқа бөлуге болады: ашық сұрақтар және жабық сұрақтар.

Ашық сұрақтар – бұл сұрақтарға жауап респонденттің жеке сөздерінен алынады және оны жауаптың балама таңдау шеңберіңберімен шектемейді. Сұрақнамаларда ашық жауаптың екі түрі қолданылады – жай және алдын-ала кодталған ашық сұрақтар.
Жай ашық сұрақтарға жауаптар беруде респондент жауаптарды цифрлы немесе ауызша түрде берген ақпаратты Сізге сұрақнама нысанының бланкісінде арнайы осыған белгіленген орында жазу керек. Мысалы:
	
	1
	2

	
	Тамақтануға қанша жұмсадыңыз? (теңге)
	Ескертпе

	Жұмыста, бос уақытта
	
	

	Қайырымдылық түскі асы    
(түскі астың жалпы мөлшері)
	
	


немесе

	21. Сіз қандай лауазымда жұмыс істедіңіз немесе қандай мамандық бойынша жұмыс істедіңіз (Сіздің қызметіңіз не болды?)

1 респондент 

2 респондент

3 респондент

4 респондент

5 респондент                                                                                                                                                                              




Алдын-ала кодталған ашық сұрақтар санаттарынының жауаптардың дайын тізімімен сүйемелденеді. Пікіртерім жүргізу кезінде сұрақтарды оқисыз, Сіз респонденттен жауап алып, бланкідегі алдын-ала кодталған жауаптың санатын біреуімен белгілеңіз. Жауаптардың санаты қажет болған жағдайда респондентке оқылуы мүмкін.
Мысалы:

	
	1 респондент
	2 респондент
	3 респондент
	4 респондент
	5 респондент
	Сұраққа өту

	25.Сіз жұмыс істеп жатқан жерде негізгі жұмыстың толық уақытының болмауы сепепті атаңыз: 
	
	
	
	
	
	

	1. толық жұмыс күнге қолайлы жұмыс таба алмай жүрмін
	1
	1
	1
	1
	1
	27

	2. жұмыстың жеткілікті көлемі жоқ
	2
	2
	2
	2
	2
	27

	3. балаға күтім жасап отырмын
	3
	3
	3
	3
	3
	27

	4. денсаулық жағдайына байланысты
	4
	4
	4
	4
	4
	27

	5. біліктілігімді арттырудамын (арнайы курстарға бару)
	5
	5
	5
	5
	5
	27

	6. маған толық емес жұмыс уақыты қолайлы
	6
	6
	6
	6
	6
	27

	7. басқа жұмысым (екінші) бар 
	7
	7
	7
	7
	7
	27

	8. жеткілікті табысым бар
	8
	8
	8
	8
	8
	27


Жабық сұрақтар (амалсыздан таңдалған сұрақтар) – бұл сұрақтардың тұжырымы белгілі бір жауаптарды таңдауды талап етеді.Оларда жай және кодталған болады.
Жай жабық сұрақтар – абсолютті таңдау жасауды талап ететін сұрақтар, яғни «Иә» немесе «Жоқ». 

Мысалы:
	
	1 респондент
	2 респондент
	3 респондент
	4 респондент
	5 респондент
	Сұраққа өту

	27. Сіздің негізгі жұмысыңыздан басқа қосымша немесе ақшалай және заттай түрде табыс табатын, тым болмаса жұмысыңыз аптасына 1 сағат бар ма?
	
	
	
	
	
	

	1. Иә
	1
	1
	1
	1
	1
	28

	2. Жоқ
	2
	2
	2
	2
	2
	31


Кодталған жабық сұрақтарда тізбектік ескертпе ретінде сұрақтың тұжырымы қамтылатын жауаптардың бірнеше нұсқалары, жауаптар. Сізге сұрақты толығымен жауаптар нұсқаларымен бірге сұрақтарды оқу керек. Мұның өзінде сұрақтарды дәйекті ескертпелермен оқу барысында дауыс екпінінің фразалардың (сөз тіркестерінің) грамматикалық құрылымына сәйкес болуына баса назар аудару керек.

 Мысалы:

	
	1 респондент
	2 респондент
	3 респондент
	4 респондент
	5 респондент
	Переход к вопросу

	36. Жұмыссыз ретінде тіркелудің себептері қандай?
	
	
	
	
	
	

	1. жұмыс табу
	1
	1
	1
	1
	1
	37

	2. материалдық табыс алу (жәрдемақы)
	2
	2
	2
	2
	2
	37

	3. қайта біліктілігін арттырудан (қайта даярлау) өту
	3
	3
	3
	3
	3
	37

	4. курс арқылы жеке ісін ұйымдастыру негіздерін оқу
	4
	4
	4
	4
	4
	37


Пікіртерім жүргізуге дайындық кезінде Сіз әр сұрақ қандай мақсатпен, ол қандай ақпаратты ұсынатыны туралы, сұрақнамамен және оны толтыру тәртібі туралы нұсқаулықпен мұқият танысуыңыз керек.
Сұрақтың маңызын түсіну респонденттің жауабын дұрыс белгілеуге және сұраққа алынған жауаптың баламалығын бағалауға көмектеседі. Бұдан басқа, Сіз зерттеу оның нәтижесін әзірлеу кезінде қолданылған түсініктемелермен және анықтамалармен танысуыңыз керек.

5. Сұхбатты жүргізу
5.1. Жалпы ескертулер
Іріктеме зерттеудің (сұрақнама) сұрақтары көбінесе нақты ақпаратты жинауға бағытталған және оларға сәйкес нақты және дұрыс жауаптары бар. Сіздің мақсатыңыз – осы жауаптарды алу.
Кейде респондент жауап беруге дайын емес болуы мүмкін, өйткені ол оны білмейді немесе ұмытып қалған. Бұл жағдайда Сіздің рөліңіз оны ойлануға итермелеу немесе қандай-да бір қажетті ақпартты беретін, ойлануға көмектесетін қандай да бір құжаттарды қарауға кеңес беру. Бірақ Сіз  респонденттен Сізге ол құжатты көрсетуін өтінбеуіңіз тиіс.
Пікіртерім кезінде Сіз негізгі ережені түсінуіңіз және қолдануыңыз қажет – сұрақтың тұжырымын және тәртібін өзгертпеуіңіз керек.
Тіпті Сізге немесе респондентке сұрақ ұнамағанның өзінде, Сіз оны сауалнамада (сұрақнамада) қалай келтірілсе, сол күйінде оқуыңыз керек. Сұрақ тұжырымын өзгерту оның дұрыс түсіндірілмеуіне, жауаптың қате берілуіне және нәтижесінде пікіртерімнің дұрыс жүрмеуіне әкелуі мүмкін. Егер респондент сұрақты түсінбесе және сұрақты қайталауды өтінсе, онда сұрақнамадағы сұрақ сол тұжырымда қойылуы керек.

Респонденттен жауап ала отырып, Сіз өзіңізге екі сұрақ қоюыңыз керек:
1. Ол менің сұрағымды түсінді ме? Ол қажетті нәрсені айтып жатыр ма? Егер олай болмаса, келесіге өтпей жатып, Сізге сұрақты қайта қою керек.
2. Оның жауабы анық, нақты және бір мәндес пе? Егер олай болмаса, нақтылаумен тексеру (байқап білу) жүргізген дұрыс.
Егер сұрақ нысанында бірнеше жауапқа жол берілсе, онда Сіз өзіңізге үшінші сұрақты қою керек:

3. Ол сұраққа қайта басқа да жауаптар бере алады ма? Бұны тек ғана, тереңдетілген тексеру жүргізу арқылы анықтауға болады.
Сонымен, нақтылаушы тексеру жүргізу екі ойлылықты анықтауға  және  нақты жауап алуға, ал тереңдетілген – қосымша жауаптарды (пысықтау) анықтау үшін қолданылады.
Сұрақтардың кез-келген түрінде едәуір тиімді байқап білу әдісі үзіліс немесе қысқа кідіріспен назар аудару болуы мүмкін. Бұл айтқанына қосымша және түсініктеме беруін жалғастыруға жеткілікті болады. Егер Сізге байқап білуді ауызша жүргізуге тура келсе, онда респонденттің жауабына қандай да бір ықпалын тигізетін сөз тіркестерін қолданудан аулақ болыңыз.

Сұрақты нақтылау мақсатында ең дұрысы белгіленген стандартты cөз орамдарын қолдану, мәселен:
· Бұны сіз біршама толықтыра аласыз ба?

· Сіз не айтқыңыз келген еді?

· Қалайша?

Егер Сізге респонденттен жеткілікті ақпарат алуды көздесеңіз, онда Сізге нақтылайтын сұрақпен бірге түсініктеме беруді қажет ететін сол жауапқа цитата келтіруіңіз керек.

Дәлелдер жөніндегі сұрақтарды байқап білу кезінде Сіздің біршама жалпы ережелерді сақтағаныңыз жөн:
1. Әрқашан нақты ақпаратты сұраңыз – нақты цифр, күні және т.б.
2. Егер оны бірден бермесе, онда Сіз одан нақтырақ күнді және т.б. беруін өтініңіз.
3. егер ол мұны істей алмаса, онда болжамды жауапты немесе бағалау мәнін сұраңыз. Сіз нақтырақ жауап алғаныңызға көз жеткізіңіз, мысалы, екі жауаптың қайсысын бірін нақтылау деп есептейді. Сізге берген жауаптардың арасында нақты жауап түсті деп ұйғармаңыз.

Қосымша жауаптарды анықтау үшін Сізге келесі сөз тіркестерін қолдануыңызға болады:

· Тағы айтарыңыз бар ма?
· Тағы басқа қандай да бір жауаптарыңыз жоқ па (себептер, заттар және т.б.)?
Кейде бұл сұрақтарда қалай қойылса, дәл солай қолдануыңызға болады. Бірақ көбінесе, Сізге сұрақнамадағы алғашқы сұраққа оралуыңызға тура келеді және оны, жағарыда келтірілген сөз тіркестерінің бірімен бірге айтуыңыз керек. Мұның өзінде абай болыңыз – оның бөлігін ғана емес, барлық сұрақты атаңыз.

Жабық сұрақтар кезінде респондент іштей алдын-ала белгі бір  санаттар шеңберіне жауап беруге ниет танытпаса, онда Сіз мынадай сөз тіркестерін келтіруіңізге болады «қайсысы сәйкес келеді» немесе «тұтастай».
Сұрақты мәжбүрлі түрде қоя отырып, Сіз барлық жауаптар мен ескертпелер сөз нақты және соңғы тармақтың аяғына дейін оқуыңыз керек.

Мұның өзінде, Сіз ер арасындағы арасында кідірістің тең ұзақтықта болуын қадағалаңыз. Бір ескертпе сөзді басқасынан айыру үшін олар жеткілікті ұзақтықта болуы керек. Егер кідіріс ұзағырақ болса, Сіз барлық тармақтарды оқып шыққанға дейін, респондентке де Сіздің ойыңызды бөлу оңайырақ болады. 
Егер респондент Сіз ескерпе сөзді оқып шығамын дегенге дейін жауап берсе, ол таңдау жасамастан бұрын, Сіз алдымен барлық мүмкін жауаптарды оған оқып беретініңізді айтуыңыз тиіс. Егер респондент Сізге түсініксіз немесе түрлендірілген жауап қате берсе, Сіз «қайсы жауап мейлінше сәйкес келеді?» және ескерпе сөзді қайталауды қажеттілігін сұраңыз.
Сауалнама нысанының сұрақтарын байқап білудің қандай түрін Сізге қолдану керегі нақты жауапқа байланысты.

Кез-келген жағдайда Сіз бірқатар есте сақтауыңыз керек:

1. Тұжырымы жауапты ұсынатын жетекші және кері сұрақтарды қолданудан аулақ болыңыз. Мысалы, дұрыс емес сөйлеу «Сіз бұрынғыдай мектепте оқисыз ғой, солай емес пе?» немесе «Сіз мектепте оқымайсыз ғой, солай емес пе?». Дұрыс жауап – «Бұрынғыдай Сіз әлі мектепте оқисыз ба немесе жоқ па?».
2. Егер Сіз респондентке пайдалы қандай да бір балама нұсқалар ұсынсаңыз, біреу емес Сіз екі немесе үш нұсқаны ұсынғаныңызды айтыңыз. Мысалы, «күнделікті немесе демалыс күні еді ме?» дұрыс сұрау, «бұл демалыс күні ме еді?» дұрыс сұрамау. Сіз респондентке бір жауап қана ұсынсаңыз, онда оған есіне түсіргенше Сізбен келісуі оңай болды.
3. Мысалға, «Сіз бұдан дәлірек айта алмайсыз, солай емес пе?» немесе «Сіз ... еске түсіре алмайсыз ба?» дей отырып, респонденттің жауапты білмейтіндігіне мегзеуден сақ болыңыз. «Сіз ... есіңізге түсіре аласыз ба?» дегеннің өзінде, егер респондент еске түсіре алмаймын демеуі қажет болғанда Сізге қозғаушы интонацияны қолдану қажет.

4. Респондент бұрын айтқан, сондықтан дұрыс жауабын білемін деген жорамалдан сақтаныңыз. Әрине, Сіз оның ертерек айтқанын есте сақтауыңыз қажет, егер Сізге толығырақ жауап алуда қиындықтар туындаса Сіз байқап білуді тиісті үлгіде жүргізуге дайын болуыңыз қажет. Бұны жасаудың ең оңай жолы келесіні айту: «Менің ойымша, Сіз бұны ертерек айттыңыз, бірақ маған жай ғана анықтап алу қажет...».

5. Пікіртерім жүргізуді аяқтаған соң, респондентке бұл жөнінде хабардар еткен дұрыс. Мұны «мен сұхбатты аяқтадым, Сіздің ойыңызша кейбір сұрақтарды анықтап алу қажет пе?» деген сөздермен жасаған жөн. Респонденттің өзінен өз жауабын дұрыс емес деп есептеген жағдайдан басқа, жағдайлар барлық (жеке) сұрақтарды қайта қарап шығуды сұрауға болмайды. 

6. Сақ болыңыз және респонденттің бәрін жете білмейтіндігіне мегзейтін және дөрекі естілуі мүмкін сөз тіркестерін қолданбаңыз. Мұқият, бірақ сыпайы түрде байқап білу – Сізге қажетті ақпаратты алудың ең жақсы жолы. 

7. Өткен оқиғалар туралы сұрақтар респондентке қажетті деректерді еске түсіруде қиындықтар туғызуы мүмкін. Ақыл-есті сергіту үшін қолдануға болатын бірнеше тәсілдер бар. 

Бірінші – Сіздің сұрағыңыз қандай кезеңді қамтитынын дәл және анық көрсету. Егер, мысалы, өткен кезеңдегі еңбек қызметі туралы мәліметтер қажет болса, респонденттің қай кезең туралы сөз болып отырғанын түсінгеніне көз жеткізіңіз, мысалы, ағымдағы жылдың 25 қыркүйегінен 1 қазанына дейін. Сонымен бірге, уақыт кезеңін аз бөліктерге бөліп және барлық кезең бойынша еңбек қызметін қайта есіне түсіру үшін респондентті олардың әр қайсысына жеке тоқталып кетуіне ниеттендіру. 

Екінші – Сіз күндерін анықтаған кезде, респондентпен жұмыс істеу үшін тиісті кезеңге арналған күнтізбе әрқашан өзіңізбен бірге болуы қажет. Күнтізбе Сізге де, респондентке де қажетті егжей-тегжейін еске түсіру және жазу үшін қажет. Зерттеу уақытына ең жақын күннен бастап және содан кейін кезеңге көшкен. Бірақ егер респондент басқа жолмен кетсе, Сіздің соған икемделуіңіз қажет. 

Үшінші – «демалыс немесе жай күндер», «айдың басында  немесе соңында» сияқты нәрселерді ескерту, өткен оқиғаларды еске түсіруде өте пайдалы. Мысалға келтірілген тәсілдердің қайсысы көбірек сәйкес келетіні сұрақтың уақыттық масштабтарына байланысты. 

8. Сауалнаманың (сұрақнаманың) кейбір сұрақтарына берілген жауаптар бір-бірімен келісілуі қажет. Егер Сіз олардың сәйкес келмегенін байқасаңыз, әлденені түсінбегеніңізді айтып, жауаптарды келісіп және ұқсас сұрақтарды қайта қарап шығуыңыз қажет.

Сұрақтарды келісу бойынша жекелеген нұсқаулар сұрақнама бланкісінің өзінде және оны толтыру тәртібі туралы Нұсқаулықта көрсетілген. 
5.2. Интервьюердің тәртібі
Егер пікіртерім кезінде респондент болмаса, онда сауалнама (сауалдама) сұрақтарына жауапты осы көмек құралының 3.2.-бөлімінде көзделген респондентке қойылатын талаптарды ескере отырып, бірге тұратын үй шаруашылығының жоғары жастағы (бірақ, қарт адамдар емес) мүшелерінің сөздерінен алуға болады. 

Егер сіз болмаған респондентке қатысты сұрақтар бойынша ақпаратты отбасының басқа мүшелерінен алған жағдайда, сізге сұрақтарды оқыған кезде сұрақтың тұжырымында «Сіз» есімдігінің орнына «Ол» есімдігін ауыстыру қажет екендігі ескеру керек.

Сіз пікіртерімді бастамастан бұрын диалог жүргізу үшін сіз бен респонденттің қолайлы жайғасқандығына сенімді болуыңыз керек. Сіз бен респондент үстел арқылы  бір-біріне қарама-қарсы отыратын тым ресми жағдайдан, сондай-ақ респондент сіздің бір бүйіріңіз жағында отыратын және сіз оның иығынан оқуға тура келетін қолайсыз жағдайларды болдырмауға тырысуыңыз қажет.

Қалыпты диалогты жүргізу, сіз сөйлесіп отырған адамға  назарыңызды аударған жағдайда болуы мүмкін. Осыны, сұрақтарды оқу мен жауаптарды жазу арасында сұхбат барысында жасауды үйреніңіз.

Сұрақтарды табиғи екпінде оқып және оны әңгімелесу түрінде жүргізуге тырысыңыз. Бұл сіздің  сұрақ қою жылдамдығыңызға және айтып отырған сөзіңізге әңгімелесушінің әсерін сезінуге көмектеседі.

Егер сіз пікіртерім жүргізу барысында алынған жауаптардың кейбіреулерін қалай да болса елесеңіз сізге де, респондентке де табиғи болып көрінеді. Бірақ, сіз респондентте қалай да оның жауабын мақұлдадыңыз деген ой туғызатын сөз тіркестерін қолданбауға тырысып, абай болыңыз. Ең жақсысы бейтарапты «айқын» немесе «түсінікті», деген сөз тіркестерін қолдану керек.

Сұрақтар арасында респондентке әңгімелесуден тым алшақтауға жол бермеуге және оның ықыласы мен назарын сұхбат біткенге дейін жоғалтып алмауға тырысыңыз. Сондай-ақ, респондент сіздің назарыңызды өз мәселелеріне аударуына жол бермеңіз. Егер, мысалы, сізден кеңес сұраса, онда жеке мәселелер бойынша кеңес беруге жеткілікті біліктілігіңіздің жоқ екенін түсіндіруіңіз керек. Сонымен қатар, респондентке жеке жоспарыңыз жөнінде өте көп айтпағаныңыз және қандай да болсын сұрақтарға сіз бен оның көзқарастары жайында талқыламағаныңыз жөн.

Пікіртерім жүргізуде сіз респондент үшін қолайлы қарқында қозғалыс жасауыңыз қажет. Сіз беретін сұрақтың жылдамдығы респонденттің айтатын және өзінің жауабын ойлану жылдамдығына бағынуы керек. Әсіресе, сіз жеткілікті мөлшердегі сұхбатты жүргізіп және сұрақтармен жақсы таныс болғанда осы ережені сақтағаныңыз жөн. Есте сақтаңыз, респондент сұрақтарды бірінші рет естіп отыр.

Пікіртерім барысында түсінікті және айқын айтуды ұмытпаңыз, тіпті егер сіз басқаны мазаламау үшін ақырын сөйлеуге мәжбүр болсаңыз да. Егер сіз есту қабілеті бұзылған респондентпен жұмыс жасасаңыз, онда оған дауыстап сөйлеуіңіз керек немесе сұрақ мәтінін көрсетуіңіз керек.

Сіз сауалдама бланкісіне респонденттің жауабын белгілеп жатқанда болатын кішкене үзілістер табиғи болып көрінеді. Бірақ сіз респондентті көп жалықтырып алмағаныңыз жақсы, сонымен бірге сол уақытта сауалнамаға (сауалдамаға) жазбаларды енгізумен қатар оның жауабын дауыстап қайталағаныңыз дұрыс.

Көбіне пікіртерім үдерісінде жаңа тақырыпқа (жаңа бөлімге) шағын кіріспелердің болуы жиі көмектеседі. Әйтпесе, респондентте сұрақтардың соңы болмайтыны немесе сіз айтып жатқан зерттеуге олардың қатысы жоқ екені туралы ой қалыптасады.

Іріктеме зерттеу сауалдамасын жеке бөлімдерге бөліп және сізге тек олардың атауларын оқып немесе өз сөздеріңізмен астарлап айтуыңыз қажет. Егер, сіз жеке кіріспелеріңізді қолдансаңыз, онда оның респонденттің жауабына әсер ететіндей қандай да бір сөз тіркесінің болмауын байқаңыз.

Сізге шындықты айтпағаны туралы ой қалдыратын респондентпен кездесуге тура келуі мүмкін. Мұндай жағдайда сізге сұхбатты  тоқтатпай,  оның соңына дейін аяқтауыңыз қажет.

Пікіртерім соңында респондентке ризашылық білдіріңіз және оған ынтымақтастығы үшін алғыс білдіріңіз, респондентпен байланысу қажет болған жағдайда оның телефон нөмірін (егер бар болса) сұрап алыңыз.

Үйден шығар алдында ең алдымен сізге отбасы мүшелерінің зерттеу туралы толығырақ сұрақтарды беруіне мүмкіндігі болғанына сенімді болыңыз. Сіздің міндетіңіз үй шаруашылығында зерттеуге және  респонденттер өздерін жауап берушілер ретінде тәжірибе алып, ризашылық білдіретіндей пікіртерім жүргізу.

Егер респонденттердің ішінде кімде-кім оған қайта хабарласатынын сұраса, мұндай жағдай болмас үшін, сіз оған үзілді-кесілді сенім білдірмеуіңіз қажет, себебі бұл үй шаруашылығы алдағы сұхбат үшін таңдап алынуы әбден мүмкін, сондай-ақ басқа мәселелер бойынша да сұралуы мүмкін.       

5.3. Жауаптарды жазу
Сіз әрқашан жауаптарды жазу кезінде пайдаланатын қалыптасқан бірнеше жалпы ережелерді сақтауыңыз қажет:

1. Жауаптар ұқыпты және нақты жазылуы керек.

2. Жауаптарды пікіртерім кезінде жазылуы керек.

3. Жауаптар арнайы бөлінген кеңістікте және қажетті пішімде нақты жазылуы керек.

4. Жауаптар тек қана шарикті қаламмен жазылуы керек.

Жұмыспен қамту мәселелері бойынша пікіртерім жүргізу арқылы сізге жауаптарды жазудың екі негізгі тәсілдерін пайдалану керек:

бірінші – бұл, сіздің ақпаратты сөздермен немесе сандармен жазуға тиісті болған жағдайда;

екінші – сізден алдын ала басып шығарылған жауап санатының кодын айналдыра сызып қоршау талап етіледі. Код – жауап нұсқасының нөмірі.
Жекелеген сұрақтар үшін жауаптарды сөздермен жазу қарастырылған, мысалы, ұйымның қызмет түрі жөнінде, респонденттің қайда жұмыс істейтіні және оның кәсібі, сондай-ақ ұсынылған жауаптар нұсқалары нақты (қолайлы) болып табылмаған жағдайда және өзінің жауап нұсқасы үшін тиісті бағанды өз бетінше толтыруға беріледі. Сол үшін сіз әрбір сұрақтың астында әрбір респондент үшін арнайы белгіленген жеке шеңбердегі алаңды пайдаланыңыз. Мұның өзінде, сізге осы сұрақтарды кодтау үшін қарастырылған ұяшықтың үстіне жазудан аулақ болуыңыз керек. Егер сізге жауаптың бөлігін арнайы бөлінген кеңістіктен тыс жазуға тура келген жағдайда, бұл жазулардың жауаптың басымен нақты байланысын белгілеуге тырысыңыз, яғни тиісті сұраққа және респондентке тиістілігін көрсетіңіз.    
Жоғарыда көрсетілген сұрақтар жауабы жазбаларының нақтылығына ерекше талаптар қойылады, яғни сіз ұсынған, ауызша баяндалған негізде зерттеудің жиынтық қорытындыларын әзірлеу үшін пайдаланылатын тиісті сыныптамалық топтамалардың кодтары қойылады. Осы топтамалармен алдын ала танысу сізге қажетті ақпаратты, сондай-ақ респонденттің жауабын сауатты және нақты жазуға көмектеседі.

Сандармен жазылуы қажет жауаптар – бұл күндер және сандық сипаттамалар. Бұл ақпарат бірден ұяшық топтамасында жазылады.

Әрбір санға бір ұяшықтан бөлінеді және бір ұяшыққа бір саннан жазған дұрыс. Сіз ұяшыққа жазған сан оның астындағы жазылған саннан аз болса, онда сізге санның алдына қажетті барлық ұяшықтарды толтыру үшін нөлдерді қойып шығуыңыз қажет.

Ашық алдын ала кодталған сұрақтарға және жабық сұрақтарға жауаптарды жазу барысында сізге тек қана таңдалған жауап санатының кодын дөңгелектеу қажет. Бірақ, респондентпен хабарланған ақпаратқа сәйкес келмейтін жауаптың кодын қателесіп, дөңгелектемеу үшін сақтықты сақтау қажет. Қате қоршалған код пікіртерімнің дұрыс жүрмеуіне алып келуі мүмкін.

Амалсыздан таңдалған жабық сұрақтар сияқты алдын ала кодталған ашық сұрақтардың көпшілігі бір ғана жауапты талап етеді. Сіз өте ұқыпты болып және бір ғана кодты дөңгелектеуіңіз керек. Егер, сіз екі кодты дөңгелектесеңіз жауап пайдасыз болып табылады, яғни сауалнаманы әзірлеу кезінде статистика органдарының қызметкерлері кодтардың қайсысы дұрыс екенін білмейтін болады.

«Жауаптың 3-тен көп емес нұсқасын көрсетіңіз» деген жазба бір кодтан артық көрсетуге болатындығын білдіреді және Сізге қосымша жауап алу үшін «Тағы айтарыңыз бар ма?» деген сұрақты қоюыңызға болады.

Сіз сауалнамада (сұрақнамада) көрсеткен барлық жазбалар нақты және жеңіл оқылатын болуы керек. Осыған байланысты қателерді өшірмей,  оларды сызып көрсету қажет. Егер сіз жауаптың дұрыс емес кодын белгілесеңіз, қате дөңгелекті сызып, дұрыс жауапты белгілеу қажет.
6. Деректердің құпиялылығын сақтау

Интервьюер ретінде жұмысқа орналасу кезінде шарт жасасқанда сіз статистикалық деректердің, сондай-ақ үй шаруашылығына бару кезінде сұралған адамдар туралы басқа да мәліметтердің құпиялылығын сақтау туралы, жазбаша міндеттеме бергенсіз. Міндеттеме сіздің интервьюер ретінде жасаған жұмысыңыз аяқталған соң да өз күшінде қалады.

Құпиялылықты сақтау, бұл респондент немесе сіз барған үй шаруашылығы туралы ешбір ақпаратты басқа адамдарға, ұйымдарға, қоғамның  немесе баспасөз өкілдеріне берілмеуі тиіс дегенді білдіреді. Тіпті, сіз баратын үй шаруашылығы шегінде де, Сіз әрбір сұхбатты құпиялы деп қарауыңыз қажет және егер пікіртерімнің міндеттемесі, бір адамнан екінші адамға беруден аулақ болуға ықпал ететін болса, Сізге хабарланатын болады. 

Толтырылған сауалнамалар зерттеуді ұйымдастырушы жауапты қызметкерлер болып табылмайтын басқа адамдарға түспегенін мұқият бақылауы керек.

Сіз ешқашан да пікір сұралғандардың тегін айтпауыңыз қажет. Респонденттердің ешқайсысы пікіртерім үшін қандай отбасылар және қандай мекен-жайлар бойынша таңдалғаны туралы білмеуі керек. Сұрақнамаларды,  немесе мекенжайлардың тізімдерін жұртшылықтың көзінше кез-келген жерге тастамау керек.
Сізді тексеру бойынша жұмыстарды жалпы талқылауға тартпағанның өзінде, зерттеуді ұйымдастырушы, жауапты қызметкерлер болып табылмайтын тұлғалардан ағымдағы және сұралған пікіртерімдер3 туралы сөздерден аулақ болуыңыз қажет. Сіз ешқашанда пікіртерім өткізу бойынша жұмысты баспасөз құралдарының кез келген өкілдерімен талқыламауыңыз керек. Сіздің жұмысыңызға қызығушылық танытқан кез келген репортерды Облыстың (қаланың) Статистика департаментіне жіберу қажет.

Сіз өзіңіздің куәлігіңізге мұқият болғаныңыз жөн. Егер оны жоғалтқан жағдайда тез арада Облыстық (қаланық) статистика департаментіне хабарлауыңыз қажет.

7. Жеке қауіпсіздік сұрақтары

Болашақ интервьюер ретінде сіз ереже бойынша жиі кешке, кейде қауіпті аудандарда жалғыз жұмыс істейсіз. Сондықтан сіздің ақылды болғаныңыз жөн, себебі жеке тұлғалардың жағымсыз іс-әрекеттеріне байланысты қауіпті жағдайға түсуіңіз мүмкін.

Өзіңізді қауіпсіздендіру үшін сіздің  кез келген агрессивті жағдайға тап болғанда потенциалды тәуекелділіктің қажеттілігін сезініп, және іс-әрекетіңіз бен сөздеріңіздің әсер ету мүмкіндігі туралы ойлануыңыз керек.

Агрессивті жағдайды жеңу немесе күш көрсету тәуекелділігінен қашу үшін сіз өзіңіз үшін пайдалы болып табылатын мынадай ұсыныстар қатары бар:

- күндізгі уақытта максимальды сапарлар жасауға тырысыңыз;

- бейтаныс ауданда болған жағдайда өте мұқият, әрі сенімді болыңыз; 

- өзіңіздің сыртқы кейіпіңізге назар аудартпаңыз (өте ашық макияжды пайдаланбаңыз, көзге түсетін немесе ашық киім кимегеніңіз жөн); 

          - қатал іскер киімін киіңіз;

- қымбат бағалы асыл заттарды кимеңіз;

- егер сөмкеңіз өзіңізге керек болмаған жағдайда өзіңізбен бірге алып жүрмеңіз;

- егер сіз кешкі уақытта интервью жүргізуге мәжбүр болсаңыз, кездесуге интервью процесіне тартылмаған алып жүрушімен барғаныңыз жөн. 
8. Интервьюерлерді оқыту және олардың жұмыстарының сапасын бақылау

Интервьюерлерді дайындау процесі келесі кезеңдер бойынша жүргізілуі керек:

· үй шаруашылықтарын зерттеудің негізгі тұжырымдамалық және әдістемелік принциптерін оқыту;

· зерттеу құралдарын үйрету;
· зерттеудің барлық нысандарын толтыру бойынша нұсқаулық;
· әрбір сұраққа жеке талдама жасалатын рольдік ойындар (жауап нұсқалар, аңдатпалар, кез келген жауапқа пікірлер болуы керек және т.б.);
· үй шаруашылығымен бірінші рет байланыста болған жағдайда және үй шаруашылықтарында тікелей пікіртерім жүргізу кезіндегі интервьюер іс-әрекетінің негізгі ережелерін, яғни сұхбат алу техникасын оқыту.
Интервьюерлердің жұмыстарының сапасын бақылау келесі бағыттар бойынша жүргізіледі:
· белгіленген уақыт кестесі бойынша интервьюердің отбасылармен жолығуы;
· нұсқаулыққа сәйкес зерттеу жүрзілуі;
· респонденттің талап етуі бойынша дұрыс түсініктемелердің берілуі;
· сауалдаманы толтыру техникасы бойынша нұсқаулардың сақталуы;
· отбасының хабарынсыз жазбаларда қандай болмасын өзгерістердің жасалмауы және сауалдаманы отбасында толтыру керек.
Интервьюердің жұмысының сапасын тексеру бір немесе екі үй шаруашылықтарында бір тоқсанда бір реттен аспайтын аумақтық статистика органдарымен жүргізілуі қажет.
Респонденттің сауалнама беруіне ықпал ететін факторлар

Сұхбаттың міндетін түсіну

Өз ойыңды айтатындай сәттің тууы 








